Este documento es una representacion del original disponible a través del localizador y la sede electrénica indicados al pie de pagina.

]

e

Dokumentu hau jatorrizkoaren irudikapen bat da, orri-oinean adierazitako lokalizatzailearen eta egoitza elektronikoaren bidez eskuragarri dagoena.

[=]

EUSKO JAURLARITZA { . GOBIERNO VASCO

HEZKUNTZA SAILA HEZKUNTZA SAILA

AGINDUA, HEZKUNTZAKO SAILBURUARENA, ZEINAREN BIDEZ AURRETIAZKO KONTSULTA EGITEN
BAITA DEKRETU BAT EGITEKO, DANTZA-IKASKETA PROFESIONALEN CURRICULUMA ETA IKASKETA
HORIETAN SARTZEKO PROBAK EZARTZEN DITUENA.

Hezkuntzari buruzko maiatzaren 3ko 2/2006 Lege Organikoak ezartzen duenez, irakaskuntza
profesional artistikoen helburua ikasleei kalitatezko prestakuntza artistikoa ematea da; baita ere
musika, dantza, arte dramatiko, arte plastiko eta diseinuko etorkizuneko profesionalen kualifikazioa
bermatzea ere. Irakaskuntza artistikoak dira, besteak beste, musikako eta dantzako ikasketa
profesionalak. Legeak ezartzen duenez, ikasketa horiek, bata zein bestea, sei ikasturteko iraupeneko
gradu profesionalean antolatu behar dira.

Bestalde, Hezkuntzari buruzko maiatzaren 3ko 2/2006 Lege Orgarnikoaren 6.4 artikuluan,
hezkuntzaren alorreko Administrazioek Lege horretan arautzen diren irakaskuntzen curriculuma
ezarriko dutela eta Lege horretan aipatzen diren oinarrizko alderdiak curriculumaren parte izango
direla zehazten da.

Hezkuntzari buruzko maiatzaren 3ko 2/2006 Lege Organikoak arautzen dituen dantzako ikasketa
profesionalen curriculumaren oinarrizko alderdiak ezartzen dituen urtarrilaren 26ko 85/2007 Errege
Dekretuak curriculumaren ardatz gisa espezialitatearen ikasketetan oinarritzen jarraitzen du, eta aldi
berean, egitura ireki eta malguago baterantz egiten du aurrera.

Dantza lkasketa profesionalen curriculuma eta ikasketa horietan sartzeko probak ezartzen dituen
abenduaren 26ko 252/2007 Dekretuaren xedea da dantzako ikasketa profesionaletarako Hezkuntzari
buruzko maiatzaren 3ko 2/2006 Lege Organikoaren 6. artikuluaren 4. paragrafoan xedatutakoa
garatzea eta irakaskuntza horien curriculumaren oinarrizko alderdiak finkatzen dituen 2007ko
urtarrilaren 26ko 85/2007 Errege Dekretuan ezarritakoa jasotzea.

Aipatutako araua onartu zenetik igarotako denborak antolaketa-egitura berri baten beharra ekarri du
irakaskuntza horietan, bai eta irakaskuntza horien ordutegi-banaketan ere.

Administrazio Publikoen Administrazio Prozedura Erkidearen urriaren 1eko 39/2015 Legearen 133.1
artikuluak xedatzen duenez, xedapen arauemaile baten proiektua egin aurretik, kontsulta publiko bat
bideratuko da administrazio eskudunaren webgunearen bidez, eta etorkizuneko arauak uki ditzakeen
pertsona eta erakunde adierazgarrienen iritzia jasoko da bertan.

Lege horrek ezartzen duenez, kontsultak honako alderdi hauek izan behar ditu hizpide:

- Araua onartzeko beharra eta aukera

- Helburuak

- Konpondu nahi diren arazoak

- Bestelako aukera erregulatzaile eta ez-erregulatzaileak.

Ekimena onartzeko beharrari eta egokitasunari dagokionez, lehenik eta behin, adierazi behar da
araudia gaur egunera egokitu behar dela, ikasleek irakaskuntza hauek bigarren hezkuntzako
ikasketetan ahalik eta eragin txikiena izanez amaitzeko aukera izan dezaten.

Arau-proposamenaren xedea da dantzako ikasketa profesionalen curriculuma eta irakaskuntza
horietarako sarbidea ezartzea. Helburu horrekin, bermatu nahi da gai hau arautu duen Dekretua
ordezkatuko duen Dekretu berri bat egitea.

Konpondu nahi diren arazoei dagokienez, aipatu den bezala, Dantzako Irakaskuntza Profesionalen
erregulazioa gaur egunera egokitu nahi da, bai eta aurreko arauen alderdiak zuzendu ere; izan ere,
igarotako denbora dela eta, arau horiek hezkuntzaren arloko antolaketa-egitura berriarekin aldeak
ditu.

Dekretu-proiektua izapidetzeko egon daitezkeen irtenbide erregulatzaile eta ez-erregulatzaileei
dagokienez, etorkizuneko arauak jasoko dituen aldaketen izaera dela-eta, Dekretu-mailako arau bat
izapidetzea erabaki da, egungo errealitatera egokituko dena eta gaur egun gai hori arautzen duena
indargabetuko duena.

Goian adierazitako guztia kontuan hartuta, eta Administrazio Publikoen Administrazio Prozedura
Erkidearen urriaren 1eko 39/2015 Legearen 133.1 artikuluan xedatutakoaren arabera, kontsulta hau
egin da:

- Erakunde publiko eta pertsona fisiko guztiei irekitzen zaie, bai eta etorkizuneko arau-erregulazio
horrek uki ditzakeen erakunde, entitate edo elkarteei ere.

- Euskal Autonomia Erkidegoko Administrazio Orokorraren web-atarian argitaratuko da.

- Hamabost egun balioduneko epea ezartzen da eragindako erakundeek, herritarrek eta haien
erakundeek egoki iritzitako iradokizun edo ohar guztiak aurkez ditzaten.

Kontsulta publikoaren izapide hori da, beraz, une honetan aurreikusitako lege-eskemari jarraituz
egiten dena. Gainera, arau-proiektua egin aurretik egiten da, Xedapen Orokorrak Egiteko
Prozeduraren ekainaren 30eko 6/2022 Legearen 12. eta 13. artikuluek arautzen duten hasiera-
fasearen barruan.

Horregatik guztiagatik, Hezkuntza Sailaren egitura organikoa eta funtzionala ezartzen duen otsailaren
23ko 71/2021 Dekretuak esleitutako eskumenei jarraikiz (martxoaren 29ko 39/2022 Dekretuak aldatu
zuen), honako hau

EBAZTEN DUT

Lehenengoa. — Dantza-ikasketa profesionalen curriculuma eta ikasketa horietan sartzeko probak
ezartzen duten Dekretuaren proiektua jendaurrean jartzea.

Bigarrena. — Arauak eragiten dien herritarrek eta erakundeek, nahi izanez gero, hamar egun
balioduneko epea izango dute, Euskal Autonomia Erkidegoko Administrazio Orokorraren web-atarian
argitaratu eta hurrengo egunetik aurrera, agindu honetan planteatutako alderdiei buruzko iritziak
emateko.

Vitoria-Gasteiz, sinadura elektronikoaren egunean

Maria Begoria Pedrosa Lobato



RS
EUSKO JAURLARITZA QA E GOBIERNO VASCO
Ve 7

HEZKUNTZA SAILA HEZKUNTZA SAILA

HEZKUNTZAKO SAILBURUA



